
				এই পাতাটির মুদ্রণ সংশোধন করা প্রয়োজন। 
পঞ্চম গর্ভাঙ্ক । ] দাক্ষিণাত্য
মুসলমান হওয়া যদি সত্য হয়, তা হ’লে স্বীকার কবৃতেই হবে-পুরুষের জাত নাই, নারীর জাতই জাত। আর না মানলে চলবে না যে আপনি আবার হিন্দু!
উমেদ। বুঝিয়ে দিতে পার-বুঝিয়ে দিতে পার আবেদীন, এ কথাটা সমাজকে ?
আবেদীন। কি তবে তাতে ? সমাজকে বুঝিয়ে আপনার কি লাভ ? একটু পান-আহারের সুবিধা, এই তো ? নাই হ’লে তা ! আপনি নিজে বুঝুন। ন-আমি হিন্দু। আপনার তো পথ রয়েছেপ্রমাণ রয়েছে-দৃষ্টান্ত রয়েছে। আমার বরং একদিন ভাববার কথা ছিল-আমি কি জাত—মুসলমানীর গর্ভে, হিন্দুর ঔরসে !
উমেদ। কি সিদ্ধান্ত করেছ পুত্র সে বিষয়ে ? আবেদীন। আমি এই বুঝেছি। পিতা, ঈশ্বরের সৃষ্টি মাত্র দুটীি জাতি; স্ত্রী-জাতি আর পুরুষ-জাতি। আমিই হিন্দুও নই, মুসলমানও নই,-আমি ঐ পরমেশ্বরের পরম সৃষ্টি পুরুষ-জাতি ।
উমেদ । [ নীরব রহিলেন } আবেদীন। সিদ্ধান্ত কি মন্দ হয়েছে পিতা ? কাজ কি গিয়ে ও হিন্দু-মুসলমানের দ্বন্দ্বে ? আক্ষেপের কিছু নাই পিতা, যে, হিন্দু ছিলেন। মুসলমান হয়েছেন,-সেই মানুষই তো আছেন!! মা আজ যে হৃদয় দেখিয়েছেন, সেটা কি শুদ্ধ তার হিন্দুকুলে জন্মের সংস্কারে ? সত্য-ধৰ্ম্মটা কি শুদ্ধ হিন্দুদেরই একচেটি ? তা নয়, ওখানে হিন্দু-মুসলমান নাই, ও ধৰ্ম্ম মানুষ মাত্রেরই।
উমেদ। তবে এখন আমি কি করি আবেদীন ? ও মানুষ-ধৰ্ম্ম হ’তে আমি যে অনেক দূরে নেমে পড়েছি। সত্যের সে মূৰ্ত্তি যে আর আমার মধ্যে নাই ; আছে কেবল তার তপ্ত অঙ্গার-তলায় তলায় ( t )

